
 

 

ᑐᓂᔭᐅᔪᑦ ᑖᒃᑯᓄᖓ ᓄᓇᕘᒥᑦ ᐆᒪᔪᓕᕆᔨᕐᔪᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑎᒧᑦ  

ᑲᑎᒪᓂᖓ 002-2026 

ᐱᓇᐃᓗᑕᖅ: 

 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᑐᔅᓯᕋᖅᑐᑦ ᓄᖅᑲᖅᑎᑕᐅᓗᓂ ᐃᓚᒍᑕᒃᑲᓐᓂᖓ 10(1), ᐊᒻᒪ ᐋᖅᑭᒋᐊᖅᑕᐅᓗᓂ 

ᐃᓚᒍᑕᒃᑲᓐᓂᖓ 18(2) ᐅᑯᓇᓂ ᓄᓇᑦᓯᐊᒥ ᐃᖃᓗᓕᕆᓂᕐᒧᑦ ᒪᓕᑦᑕᐅᔭᕆᐊᓖᑦ (NWTFR). ᐱᔾᔪᑎᒋᓪᓗᒍᒍ ᐅᓇ ᑐᔅᓯᕋᐅᑦ 

ᑕᑯᔭᐅᔪᓐᓇᖅᑐᖅ ᐊᓯᔾᔨᖅᑕᐅᓂᖓ ᑰᑕᖃᖏᑦᑐᑦ ᑭᓪᓕᖏᑦ ᐃᖃᓗᑦᑕᐅᔪᓐᓇᖅᑐᓂᑦ ᓄᓇᕗᑦ ᓇᔪᖅᑕᖓᓂ, ᐃᒪᕐᒥᐅᑕᓕᕆᔨᒃᑯᑦ 

ᑲᓇᑕᒥ ᑲᑎᒪᔨᓄᑦ ᐊᖏᖅᑕᐅᖁᔨᔪᑦ ᒪᓕᓐᓂᖃᕐᑐᑎᑦ ᐱᕙᓪᓕᐊᓂᖓᓄᑦ ᓴᖅᑭᖅᑎᑕᐅᓯᒪᔪᑦ ᐅᕙᓂ ᓄᓇᕗᒻᒧᑦ ᐊᖏᕈᑦ. 

 

ᖃᓄᐃᓕᖓᓯᒪᓂᖓ: 

 

ᐊᒥᓱᒐᓚᐃᑦ ᒥᑭᔫᑎᐅᔪᓐᓇᖅᑐᑦ ᐋᖅᑭᒋᐊᖅᑕᐅᔪᑦ ᐅᑯᓄᖓ ᓄᓇᑦᓯᐊᒥ ᐃᖃᓗᓕᕆᓂᕐᒧᑦ ᒪᓕᑦᑕᐅᔭᕆᐊᓖᑦ 

ᓇᓗᓇᐃᖅᑕᐅᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᐃᓕᓴᕆᔭᐅᓯᒪᒧᓂᑦ ᐱᓕᕆᖃᑎᖓᓂ ᑐᓴᖅᑎᑦᑎᒍᑎᖃᓚᐅᖅᑎᓪᓗᒋᑦ ᐊᒻᒪ 

ᑎᒥᐅᑉ ᐃᓗᐊᓂ ᕿᒥᕐᕈᓂᐅᔪᓂᑦ. 

 

ᐱᔪᓐᓇᖅᑎᑕᐅᖏᑦᑐᑦ ᐃᒋᑕᐅᓂᖏᓐᓄᑦ ᑐᖁᖓᔪᑦ ᐃᖃᓗᐃᑦ ᐅᕝᕙᓘᓐᓃᑦ ᐊᒥᒃᑯᖏᓐᓂ ᐅᕝᕙᓘᓐᓃᑦ ᐃᕐᕋᕕᖏᑦ ᐃᒪᕐᒦᑦᑐᑦ 

ᐅᕝᕙᓘᓐᓃᑦ ᓯᑯᒥᑦ ᓇᓂᔭᐅᔪᑦ ᐃᓚᒍᑕᖓᓂ 10(1) ᐅᑯᓄᖓ ᓄᓇᑦᓯᐊᒥ ᐃᖃᓗᓕᕆᓂᕐᒧᑦ ᒪᓕᑦᑕᐅᔭᕆᐊᓖᑦ ᑐᔅᓯᕌᖑᔪᖅ 

ᓄᖅᑲᖅᑎᑕᐅᓗᓂ. ᑖᓐᓇ ᐃᓚᒍᑕᖓ ᒫᓐᓇᐅᔪᒥᑦ ᐊᑐᖅᑕᐅᓂᖃᖏᑦᑐᖅ ᐱᔾᔪᑎᒋᓪᓗᒍ ᐃᒋᑕᐅᓂᖏᑦ ᑐᖁᖓᔪᑦ ᐃᖃᓗᐃᑦ 

ᐅᕝᕙᓘᓐᓃᑦ ᐊᒥᐊᒃᑯᖏᑦ ᓄᓇᒥᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐊᑦᑕᓇᐃᖅᓯᒪᓂᕐᒧᑦ ᐃᓱᒫᓘᑎᖃᖅᑎᑦᑎᔪᓐᓇᖅᑐᑦ. 

 

ᐃᓚᒍᒍᑕᒃᑲᓐᓂᖓ 10(1) ᐅᑯᓄᖓ ᓄᓇᑦᓯᐊᒥ ᐃᖃᓗᓕᕆᓂᕐᒧᑦ ᒪᓕᑦᑕᐅᔭᕆᐊᓖᑦ ᐅᖃᓕᒫᕐᓂᖃᖅᑐᑦ ᐃᒪᐃᓕᖓᓪᓗᑎ: 

 

ᑭᓇᑐᐃᓐᓇᖅ ᐃᒋᑦᑎᔭᕆᐊᖃᖏᑦᑐᖅ ᑐᖁᖓᔪᒥᑦ ᐃᖃᓗᒻᒥᑦ ᐅᕝᕙᓘᓐᓃᑦ ᐊᒥᐊᒃᑯᖏᓐᓂ ᐅᕝᕙᓘᓐᓃᑦ ᐃᕐᕋᕕᖏᓐᓂ 

ᐃᖃᓗᓐᓂᑦ ᐃᒪᕐᒨᖅᑕᐅᓗᑎ ᐅᕝᕙᓘᓐᓃᑦ ᓯᑯᒨᖅᑕᐅᓗᑎ ᐃᒪᕐᒥ dᓛᓂ. 

 

ᐊᑐᖅᑕᐅᓂᖓ ᓇᓗᓇᐃᖅᓯᔪᖅ ᐳᑐᖏᑦ ᐊᖏᓂᖏᑦ ᓄᓗᐊᓄᑦ, ᓇᓗᓇᐃᖅᑕᐅᓯᒪᔪᑦ ᐃᓚᒍᑕᒃᑲᓐᓂᖓᓂ 18(2) ᐅᑯᓄᖓ 

ᓄᓇᑦᓯᐊᒥ ᐃᖃᓗᓕᕆᓂᕐᒧᑦ ᒪᓕᑦᑕᐅᔭᕆᐊᓖᑦ, ᑐᔅᓯᕌᖑᔪᖅ ᐋᖅᑭᒋᐊᖅᑕᐅᓗᓂ ᐲᖅᑕᐅᓗᓂ ᐱᑕᖃᕆᐊᖃᖅᑎᑕᐅᔪᑦ 

ᐆᑦᑐᖅᑕᐅᓗᑎ ᓄᓗᐊᑦ ᐃᒫᓃᓚᐅᖅᑎᓪᓗᒋᑦ 30 ᒥᓂᑦ. ᐱᑕᖃᕆᐊᖃᖅᑎᑕᐅᔪᖅ ᐃᒫᓃᑦᑎᑕᐅᑎᓗᒋᑦ ᐆᑦᑐᖅᑕᐅᓚᐅᖅᑎᓐᓇᒋᑦ 

ᐱᓕᕆᐊᖃᖅᑐᑦ ᑕᓯᑦᑎᑕᐅᓪᓗᑎ. ᑭᓯᐊᓂᓕ, ᖃᓪᓗᓈᖅᑕᐃᑦ ᓄᓗᐊᑦ ᐊᑐᖅᑕᐅᖃᑦᑕᕈᓐᓃᓲᑦ. ᐃᓚᒍᒍᑕᒃᑲᓐᓂᖓ 18(2) ᐅᑯᓄᖓ 

ᓄᓇᑦᓯᐊᒥ ᐃᖃᓗᓕᕆᓂᕐᒧᑦ ᒪᓕᑦᑕᐅᔭᕆᐊᓖᑦ ᐅᖃᓕᒫᕐᓂᖃᖅᑐᑦ ᐃᒪᐃᓕᖓᓪᓗᑎ. ᐃᓚᒍᑕᖓ ᐋᖅᑭᒋᐊᖅᑕᐅᒐᔭᖅᑐᖅ 

ᐲᖅᑕᐅᓗᓂ ᐱᑕᖃᕆᐊᖃᖅᑎᑕᐅᔪᖅ ᐊᑦᑐᓈᖅ ᐃᒫᓃᑎᑕᐅᓗᓂ ᐆᑦᑐᖅᑕᐅᓚᐅᖅᑎᓐᓇᒋᑦ. 

 

ᐱᔾᔪᑎᒋᓪᓗᒍ ᐃᓚᒍᑕᒃᑲᓐᓂᖓ (1) ᐅᕝᕙᓘᓐᓃᑦ ᓚᐃᓴᓐᓯᒥ ᖃᓄᐃᓐᓂᕆᒋᐊᓕᖏᑦ, ᐳᑐᖏᑦ ᐊᖏᓂᖏᑦ ᓄᓗᐊᑦ 

ᓇᓗᓇᐃᖅᑕᐅᔭᕆᐊᓖᑦ ᐆᑦᑐᖅᑕᐅᓗᑎ ᐅᖓᓯᓐᓂᖏᑦ ᓴᖑᖓᓂᖏᓐᓂ ᐊᑕᐅᓯᕐᓄᑦ ᐳᑐᖓᓄ ᐃᓗᐊᓂ ᐊᒻᒪ 

ᐊᑯᓐᓂᖏᓐᓂ ᕿᓚᔅᓯᒪᓂᖏᓐᓂ ᐊᑦᑐᓈᖅ ᐃᒫᓃᑎᑕᐅᓚᐅᖅᑎᓪᓗᒍ ᐊᑯᓂᐅᓛᖓᓂ 30 ᒥᓂᑦ ᐊᒻᒪ 

ᐅᖓᕐᕙᕆᐊᖅᑕᐅᔪᖅ ᑭᓯᐊᓂ ᑐᑭᓕᐊᖅᓯᒍᑎ ᑕᓯᖏᓐᓂᖃᕐᓗᑎ ᐅᕝᕙᓘᓐᓃᑦ ᓱᑲᖓᖏᓪᓗᓂ ᐊᑦᑐᓈᖓ ᐅᕝᕙᓘᓐᓃᑦ 

ᕿᓚᕈᔾᔮᕐᓂᖓ ᕿᓚᔅᓯᒪᓂᖓ. 

 

ᑐᓴᐅᒪᑎᑦᑎᖃᑦᑕᐃᓐᓇᕐᓂᖅ: 

 

ᑲᑎᒪᑎᑦᑎᓂᖃᓚᐅᖏᑦᑐᑦ ᐱᔾᔪᑎᒋᓪᓗᒍ ᐊᑦᑎᑦᑐᓂᑦ ᐊᑦᑐᖅᑕᐅᔪᓂᑦ ᐋᖅᑭᒋᐊᖅᑕᐅᔪᓐᓇᖅᑐᓂᑦ. 

 

ᐱᕙᒌᑕᖅᑕᖓ ᐆᒪ: 

 

ᒪᓕᑦᑕᐅᔭᕆᐊᓕᕆᔨᒃᑯᑦ / ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ  

ᖃᕋᓴᐅᔭᑎᒍᑦ ᑎᑎᕋᕐᓗᓂ: dfo.ncrregulatoryaffairs-affairesreglementairesrcn.mpo@dfo-mpo.gc.ca 

 

ᐅᓪᓗᖅ: ᔭᓄᐊᕆ 29, 2026 


